
Randi Jacobsen

Tá ið maðurin, sum skar 
ein annan mann í hálsin, 
var í rættinum mánadag­
in, var ein frágreiðing um 
persónligu viðurskifti 
hansara lisin upp.

Har stóð millum annað, 
at í barndómsheimi han­
sara var nógvur harðskap­
ur, tunglyndi og drekkarí.

Har er okkum skeivt 
komið fyri, siga systkinini 
hjá manninum.

- Vit eru uppvaksin í 
eini trúgvandi familju, við 
einari mammu og einum 
pápa sum hava gjørt sítt 
fyri at byggja eitt trygt 

heim.
Ein systir sigur, 
at tann, sum er 

komin við 
h a s u m , 

antin 

v e i t 
einki um 
barndómin, 
ella sigur við­
komandi ikki sann­
leikan.

- Tí er tað nakað, eg 
kann siga við fullari vissu, 
og nógv við mær, so er tað 
at alkohol aldrin hevur 
funnið stað heima hjá 
okkum. Vit hava ongantíð 
havt drukk sum ein part 
av dagligdegnum sum 
børn. Bæði pápi og mam­

ma mín nerta tað ikki.
Systirin sigur, at einki 

av systkinunum nakr­
antíð er bukað, men tey 
vórðu onkuntíð flongd, 
sum ikki var óvanligt fyrr.

Sambært systrini 
hevur dømdi maðurin 
ADHD. Hann hevur verið 
so óheppin ikki at finna 
útav tí, fyrr enn hann 
var vaksin, og tað hevur 
verið við til at føra hann 
út í rúsevnismissnýtslu. 
Hetta hevur ført til rú­
sevnir, drukk og harðskap 
í hansara tannárum og 
vaksmannalívi, men ikki 
í hansara barndómi. 

- Tíanverri er tunglyndi 
nakað, sum av góðum or­
søkum kom inn um gátt­
ina hjá okkum, men ikki 
fyrr enn seinastu fýra ár­
ini, og als ikki áðrenn tað. 

Tó skal eg ikki gera 
familju mína fullkomna, tí 
tað er hon ikki. Eg vil bara 

i k k i , 
at mamma og 
pápi mín skulu verða løgd 
undir tað, sum sagt er. Tí 
tað er alt annað enn satt, 
sigur systirin.

- Vit hava tvær ferðir gjørt 
vart við, at vit meta navnið 
Manntal vera óhóskandi, 
men tað tóktist ógjørligt at 
finna eitt annað navn, sigur 
Kristianna Winther Poul­
sen, forkvinna í Javnstøðu­
nevndini.

Laufey Blaasvær hevur 
í vikuni gjørt greitt, at 
hon ætlar sær ikki at lata 
seg skriva í manntal, tí 
navnið á fólkateljingini er 
útihýsandi fyri kvinnur, 
men forkvinnan í Javnstøðu­
nevndini tekur ikki undir við 
einum boykotti.

Kristianna Winther Poul­
sen heldur, at navnið á fólka­
teljingini er beinleiðis tápu­
ligt, tí tað er púra burturvið 
at blanda bíbliskar assosia­
tiónir upp í.

- Vit gjørdu longu vart við 
okkum fyri tveimum árum 
síðani, so tað er ikki tað, at 
tíð ikki hevur verið at finna 
fram til eitt annað og meira 
hóskandi heiti. Men vit vilja 
kortini ikki mæla til at 
boykotta Manntal, sigur 
Kristianna Winther 
Poulsen.

EINGIN HARÐSKAPUR 
Frágreiðingin um mannin, sum 
skar ein annan í hálsin, var 
skeiv. Hvørki harðskapur ella 
drukk hevur verið í barnaheimi 
hansara, siga skyldfólkini

Soleiðis sleppur tú undan strongd

Mæla frá at 
boykotta

Nógv verður tosað um 
strongd, og nú fer felags­
skapurin Agape at gera 
nakað við tað.

Komandi vár verður 
skipað fyri einum skeiði, 
har fólk fáa førleika at 
handfara strongd í gerand­
isdegnum.

Skeiðið vendir sær til 
teirra sum uppliva strongd 
sum ein trupulleika í ger­
andisdegnum, og ikki minst 
til teirra sum ynskja at fyri­

byrgja strongd.
Undirvísari er autor­

iseraði sálarfrøðingurin, 
Ole Rabjerg. Skeiðið verð­
ur hildið yvir fýra leyg­
ardagar komandi vár 
– fyrstu ferð 25. februar 
í Meinigheitshúsinum á 
Skála.

Meiri fæst at vita um 
skeiðið á heimasíðuni hjá 
felagsskapinum: www.
agape.fo

Nýtt lag frá Páll Finnur Páll
Páll Finnur Páll hava í dag lagt enn eitt lag út á YouTube, sum er partur av nýggju 
fløguni “Kom við mær”.  Fløgan kemur á marknaðin fríggjadagin, tá ið Páll Finnur 
Páll eisini bjóða til móttøku í Miðlahúsinum. “Rúsurin virkar ei longur” er heitið 
á lagnum, sum nú er lagt á YouTube. Hetta er annað lagið, sum bólkurin hevur 
almannakunngjørt av fløguni – fyrsta lagið bar heitið “Eg drepi meg sjálvan”.

Skeiv mynd 
av barna­
heiminum

Kristianna Winther 
Poulsen, forkvinna í 
Javnstøðunevndini


